წესდება


მუხლი 1. ზოგადი დებულებანი.

1.1.	“პანვასკულური მედიცინა“  წარმოადგენს საქართველოს სამოქალაქო კოდექსის შესაბამისად შექმნილ წევრობაზე დაფუძნებულ  არასამეწარმეო (არაკომერციულ) იურიდიულ პირს. 
1.2.	სუბიექტი დაარსებულად ითვლება მეწარმეთა და არასამეწარმეო (არაკომერციული) იურიდიული პირების რეესტრში რეგისტრაციის მომენტიდან.	
1.3. ასოციაციის სახელწოდება:“პანვასკულური მედიცინა“.  
1.4.  სამართლებრივი ფორმა: არასამეწარმეო(არაკომერციული) იურიდიული პირი.
1.5. იურიდიული მისამართი: კანდელაკის ქ. 31, თბილისი, საქართველო.
1.6. ასოციაციის ელექტრონული ფოსტის მისამართი : Panvascular1@gmail.com.
1.7. არასამეწარმეო (არაკომერციული) იურიდიული პირი, თავისი წევრის (წევრების), აგრეთვე ხელმძღვანელობისა და წარმომადგენლობითი უფლებამოსილების მქონე პირის (პირების) მდგომარეობისაგან დამოუკიდებელია. არასამეწარმეო (არაკომერციული) იურიდიული პირის პასუხისმგებლობა შემოიფარგლება მისი ქონებით. არასამეწარმეო (არაკომერციული) იურიდიული პირის ვალდებულებებისათვის მისი წევრები, აგრეთვე მისი ხელმძღვანელობისა და წარმომადგენლობითი უფლებამოსილების მქონე პირი (პირები) პასუხს არ აგებენ. ასევე არ აგებს პასუხს არასამეწარმეო (არაკომერციული) იურიდიული პირი საკუთარი წევრების, აგრეთვე თავისი ხელმძღვანელობისა და წარმომადგენლობითი უფლებამოსილების მქონე პირის (პირების) ვალდებულებებისათვის. 

1.8.   ასოციაციის საქმიანობის მიზნები:
1.8.1 ხელი შეუწყოს საქართველოში ვასკულური მედიცინის დარგში სამედიცინო მეცნიერებისა და პრაქტიკული მიღწევების დანერგვასა და განვითარებას, რაც გულისხმობს ვასკულური დაავადების და სისხლძარღვოვანი სისტემის  არა ცალკეულ დისციპლინებში ორგანითა სისტემების მიხედვით განხილვას, არამედ მის აღქმას ერთ ფუნქციურ მთლიანობად. პანვასკულური მედიცინა მოიცავს ვასკულური დაავადებების ინტერდისციპლინარულ განხილვას კარდიოლოგიური, ნევროლოგიური, ენდოკრინოლოგიური, გინეკოლოგიური, ჰემატოლოგიური, უროლოგიური, ონკოლოგიური და გენეტიკური კუთხით. 

1.8.2. ხელი შეუწყოს სტუდენტებსა და რეზიდენტებს განათლების მიღებაში, გაზარდოს მათთვის სწავლისა და კვალიფიკაციის ამაღლების ხელმისაწვდომობა საზღვარგარეთ.  დაეხმაროს  კარიერულ წინსვლასა და დახელოვნებაში. 

1.8.3. განახორციელოს სისხლძარღვოვანი დაავადებების კლასიფიკაციის და ნომენკლატურის, აგრეთვე დიაგნოსტიკისა და მკურნალობის ძირითადი მეთოდების სტანდარტიზაცია, საერთაშორისო სტანდარტების შესაბამისად, ქვეყანაში სისხლძარღვოვანი დაავადებების ერთიანი სტატისტიკის შესაქმნელად და მათი პოპულარიზაციის დანერგვის მიზნით.

1.8.4. ხელი შეუწყოს ქართული სამედიცინო ტერმინოლოგიის დამუშავებასა და 
დახვეწას. ჩაატაროს სამეცნიერო და პრაქტიკული შეხვედრები, სხდომები, ლექციები, სემინარები, კონფერენციები და ყრილობები. 

1.8.5. დააფუძნოს და გაუწიოს სუბსიდირება ასოცოაციის პერიოდული ბიულეტენის (ჟურნალის) გამოცემას სამეცნიერო და პრაქტიკული შრომების პუბლიკაციისათვის.

1.8.6. განახორციელოს სამეცნიერო და პრაქტიკული, აგრეთვე ორგანიზაციული ხასიათის ურთიერთობები საქართველოს სამედიცინო და უცხოეთის ანგიოლოგიისა და სისხლძარღვთა ქირურგიის, ასევე მომიჯნავე სპეციელობების სათავო და რეგიონალურნორგანიზაციებთან. 


1.9.   არასამეწარმეო (არაკომერციული) იურიდიული პირი უფლებამოსილია ახორციელებდეს დამხმარე ხასიათის სამეწარმეო საქმიანობას, საიდან მიღებული მოგებაც უნდა მოხმარდეს არასამეწარმეო (არაკომერციული) იურიდიული პირის მიზნების რეალიზებას.  ასეთი საქმიანობის შედეგად მიღებული მოგების განაწილება არასამეწარმეო (არაკომერციული) იურიდიული პირის დამფუძნებლებს, წევრებს, შემომწირველებს, აგრეთვე ხელმძღვანელობისა და წარმომადგენლობითი უფლებამოსილების მქონე პირებს შორის დაუშვებელია.

1.10.  არასამეწარმეო (არაკომერციული) იურიდიული პირის საკუთრებაში არსებული ქონების გასხვისება შესაძლებელია, თუ გასხვისება ემსახურება არასამეწარმეო (არაკომერციული) იურიდიული პირის საქმიანობას, მის ორგანიზაციულ განვითარებას, ხელს უწყობს მისი მიზნების განხორციელებას ან ემსახურება საქველმოქმედო მიზნებს.  



მუხლი 2. ასოციაციის დამფუძნებლები.

2.1.   ასოციაციის დამფუძნებელია: 

1. კახა ქუნთელია, პ.ნ  01008005120, მისამართი: კანდელაკის ქ. N31, თბილისი, საქართველო; დაბადების თარიღი: 05/06/1966.
            
2.2. დამფუძნებელი უფლებამოსილია: 

2.2.1 მიიღოს გადაწყვეტილებები საკუთარი ინიციატივით ან გამგეობის წარდგინების გათვალისწინებით.
2.2.2   შექმნას გამგეობა;
2.2.3 შეიტანოს ცვლილებები გამგეობის როგორც რაოდენობრივ, ასევე სახელობით შემადგენლობაში (შეცვალოს გამგეობის წევრები);
2.2.4 მოითხოვოს და მოისმინოს ანგარიში ასოციაციის საქმიანობის შესახებ;
2.2.5 გამგეობის ინფორმირებით, ან ასეთი ინფორმირების გარეშე, მოახდინოს ასოციაციის საქმიანობის კანონმდებლობასთან და მოქმედ სამართლებრივ აქტებთან შესაბამისობისი შემოწმება;
2.2.6     მიიღოს ასოციაციის ლიკვიდაციის გადაწყვეტილება. 
                                               
მუხლი 3. საზოგადოების მართვა.
3.  ასოციაციის მართვის ორგანოებია -  ასოციაციის დამფუძნებელთა საერთო კრება, გამგეობა, ასოციაციის პრეზიდენტი.

3.1 ასოციაციის საერთო კრება.

3.1.1	ასოციაციის მართვის უმაღლესი ორგანოა საერთო კრება. საერთო კრების გამართვა ხდება არანაკლებ წელიწადში ერთი შეკრებისა, რომლის მოწვევასაც ახორციელებს გამგეობა ან ასოციაციის პრეზიდენტი. საერთო კრება უფლებამოსილია, თუ მას ესწრება ან მასზე წარმოდგენილია ასოციაციის დამფუძნებელ წევრთა ნახევარზე მეტი. ქვორუმის არარსებობის შემთხვევაში, განმეორებითი საერთო კრების მოწვევა იმავე დღის წესრიგით ხდება 14 (თოთხმეტი) დღის ვადაში. განმეორებითი საერთო კრება უფლებამოსილია დამსწრე წევრთა რაოდენობის მიუხედავად.
3.1.2	საერთო კრებაზე დამფუძნებელი წევრი შესაძლებელია წარმოდგენილი იყოს სხვა ნებისმიერი პირით, წარმომადგენლით, ან/და გაცემული წერილობითი მინდობილობის საფუძველზე. 
3.1.3	რიგგარეშე საერთო კრების მოწვევის მოთხოვნისა ან/და დღის წესრიგში ცვლილებების შეტანის მოთხოვნის უფლება აქვთ დამფუძნებელ წევრთა არანაკლებ 50%-ს (ორმოცდაათი პროცენტი), გამგეობის თავმჯდომარეს ან ასოციაციის პრეზიდენტს.
3.1.4	საერთო კრების დღის წესრიგის შემუშავებასა და ასოციაციის დამფუძნებელი წევრებისათვის გასაცნობად წარდგენას უზრუნველყოფს ასოციაციის პრეზიდენტი. ასოციაციის პრეზიდენტის მიერ წინამდებარე მუხლით განსაზღვრული ვალდებულების შეუსრულებლობის შემთხვევაში, ამ ვალდებულებების შესრულება ეკისრება ასოციაციის გამგეობას;
3.1.5	ასოციაციის საერთო კრება ტარდება საერთო კრების მოწვევის შესახებ განცხადების წევისათვის გაგზავნიდან ან/და ასოციაციის ვებ-გვერდზე გამოქვეყნებიდან, არაუადრეს 14 (თოთხმეტი) დღისა.
3.1.6	საერთო კრებას თავმჯდომარეობს გამგეობის თავმჯდომარე. გამგეობის თავმჯდომარის მიერ აღნიშნული უფლებამოსილების განხორციელების შეუძლებლობის შემთხვევაში, საერთო კრებას თავმჯდომარეობს ასოციაციის პრეზიდენტი.
3.1.7    საერთო კრების მსვლელობისა და გადაწყვეტილებების შესახებ დგება ოქმი, რომელსაც ხელს აწერს ასოციაციის პრეზიდენტი.
3.1.8  	საერთო კრება იღებს გადაწყვეტილებებს შემდეგ საკითხებთან დაკავშირებით: 
ა.	ასოციაციის წესდებაში/სარეგისტრაციო განაცხადში ცვლილებებისა და დამატებების შეტანა;
ბ.	გამგეობის წევრების არჩევა და გათავისუფლება;
გ. 	ასოციაციის ძირითადი სტრატეგიის დამტკიცება;
დ.           ასოციაციის მიზნების ცვლილება;
ე.    	ასოციაციის ლიკვიდაციის ან რეორგანიზაციის შესახებ გადაწყვეტილების მიღება.
3.1.9	წინამდებარე წესდების 3.1.8 მუხლით გათვალისწინებული საკითხების გარდა, საერთო კრებაზე, ასევე, ხორციელდება ასოციაციის პრეზიდენტის ანგარიშების მოსმენა გაწეული საქმიანობის შესახებ. 
3.1.10	საერთო კრება გადაწყვეტილებებს იღებს დამსწრე წევრთა ხმების უმრავლესობით. 
3.1.11	კენჭისყრა საერთო კრებაზე არის ღია.

3.2 ასოციაციის მართვის ორგანოა ასოციაციის გამგეობა, რომელსაც თავჯდომარეობს ასოციაციის დამფუძნებელი. წევრთა რაოდენობას გამგეობაში წერილობითი გადაწყვეტილებით განსაზღვრავს დამფუძნებელი.

3.3. გამგეობის წევრები:
· ეკატერინე ალადაშვილი პ.ნ 01030027148, მისამართი, ქ.თბილისი, ლანჩხუთის ქ. N12

· მაია ნაცვლიშვილი პ.ნ. 01026002185, მისამართი, ქ. თბილისი, კეჭახმაძის ქ. N5

· ლელა ძნელაძე პ.ნ 01026011668, მისამართი, ქ. თბილისი, ვაჟა-ფშაველა მე-4 კვარტალი, მე-9 კორპუსი.

3.4 ასოციაციის გამგეობა მოიწვევა 6 თვეში  ერთხელ, გამგეობის წევრთა ნახევარზე მეტის ან ასოციაციის პრეზიდენტის ინიციატივით. გამგეობა უფლებამოსილია, თუ მის სხდომას ესწრება წევრთა ნახევარზე მეტი, გადაწყვეტილება მიღებულად ითვლება დამსწრე წევრთა ხმათა უმრავლესობით. ყოველ წევრს აქვს ერთი ხმა. ხმის გადაცემა დაუშვებელია.

[bookmark: _GoBack]3.5 გამგეობა;

3.5.1. იღებს გადაწყვეტიებას ასოციაციაში წევრის გაწევრიანებაზე ან გაწევრიანებაზე უარის თქმის შესახებ, ასოციაციის წევრობის შეწყვეტის შესახებ. 
3.5.2. ხმათა უმრავლესობით ირჩევს და ათავისუფლებს ასოციაციის პრეზიდენტს. 
3.5.3 იღებს გადაწყვეტილებას ასოციაციაში ცალკეული დეპარტამენტების დაარსებასთან და ამ დეპარტამენტებში ასოციაციის წევრთა გაერთიანებასთან დაკავშირებით, საკუთარი ან ასოციაციის სხვა წევრთა მიერ ინიცირებული პროექტების განსახორციელებლად.
3.5.4. ხმათა უმრვალესობით წყვეტს ასოციაციის წევრის ასოციაციიდან გარიცხვის საკითხს.
3.5.5. ისმენს პრეზიდენტის ფინანსურ ანგარიშს და ანგარიშს ასოციაციის საქმიანობის შესახებ.
3.5.6. ამტკიცებს ასოციაციის შინაგანაწესს, დებულებებსა და სხვა შიდა ნორმატიულ აქტებს. 

მუხლი 4. ასოციაციის ხელმძღვანელობა/წარმომადგენლობა.

4.1.ასოციაციის წარმომადგენლობითი ორგანოა ასოციაციის პრეზიდენტი.
4.2. ასოციაციის პრეზიდენტია.

- კახა ქუნთელია, პ.ნ  01008005120, მისამართი: კანდელაკის ქ. N31, თბილისი, საქართველო; დაბადების თარიღი: 05/06/1966.                                                         

4.3.პრეზიდენტი:
4.3.1. ასოციაციის წარმომადგენლობის უფლებამოსილებას ახორციელებს ასოციაციის პრეზიდენტი.
4.3.2. პრეზიდენტს 4 წლის ვადით ირჩევს გამგეობა. 
4.3.3. პრეზიდენტად ერთი და იგივე პირი არ შეიძლება არჩეულ იქნეს ზედიზედ ორზე მეტი ვადით;
4.3.4. პრეზიდენტის კანდიდატურის წამოყენების უფლება აქვს გამგეობის წევრს;
4.3.5. პრეზიდენტის უფლებამოსილება იწყება არჩევის მომენტიდან და გრძელდება ახალი პრეზიდენტის არჩევამდე.

4.4. პრეზიდენტის უფლება-მოვალეობანი:

4.4.1. წარმართავს ასოციაციის საქმიანობას საწესდებო მიზნების მისაღწევად;
4.4.2 განსაზღვრავს ასოციაციის მუშაობის ძირითად მიმართულებებს და კონტროლს უწევს მის საქმიანობას.
4.4.3. წარმოადგენს ასოციაციას სახელმწიფო და არასამთავრობო ორგანიზაციებთან, ასევე სხვა მესამე პირებთან ურთიერთობაში;
4.4.4. ზედამხედველობს ასოციაციის ფინანსური სახსრებისა და სხვა მატერიალური ქონების მართვას;
4.4.5. ხელს აწერს ასოციაციის ოფიციალურ დოკუმენტებს;
4.4.6. გამგეობას დასამტკიცებლად წარუდგენს ასოციაციის ორგანიზაციულ სტრუქტურას;
4.4.7. ასრულებს ამ წესდებით მასზე დაკისრებულ სხვა ფუნქციებს.
4.5 პრეზიდენტი, 4.4.4. მუხლში აღნიშნულ საკითხთან, ასევე იმ საკითხებთან დაკავშირებით, რომელიც შეეხება ასოციაციის ფულადი სახსრებისა და სხვა მატერიალური ქონების განკარგვას, ასოციაციისთვის მნიშვნელოვანი გადაწყვეტილებების მიღებას, ახორციელებს გამგეობასთან შეთანხმებით;
4.6. პრეზიდენტის უფლებამოსილება შეწყდება:
4.6.1 პირადი განცხადების საფუძველზე;
4.6.2 წესდებით განსაზღვრული მოვალეობების შეუსრულებლობის, უფლებამოსილების გადამეტების ან ასოციაციის საწესდებო მიზნებთან შეუსაბამო საქციელისათვის;
4.6.3 პრეზიდენტის უფლებამოსილების ვადამდე შეწყვეტა მის მიერ წესდებით განსაზღვრული მოვალეობების შეუსრულებლობის, უფლებამოსილების გადამეტების ან საზოგადოების საწესდებო
მიზნებთან შეუსაბამო საქციელისათვის შეუძლია მხოლოდ გამგეობას. ასეთ შემთხვევაში გამგეობა ერთი თვის ვადაში ირჩევს ახალ პრეზიდენტს დარჩენილი ვადით. პრეზიდენტის არჩევა გამგეობის მიერ ხდება გამგეობის წევრთა ხმათა უმრავლესობით. 


მუხლი 5 . საზოგადოების წევრობა.

5.1 ასოციაციას გააჩნია წევრობის 3 კატეგორია:
      -საპატიო წევრი
      -ნამდვილი წევრი
      -უმცროსი წევრი

5.1.1 ასოციაციის საპატიო წევრი შეიძლება გახდეს ნებისმიერი მოქალაქე, რომელსაც გააჩნია განსაკუთრებული მიღწევები ან დამსახურება  მედიცინაში,  როგორც მეცნიერულ ასევე პრაქტიკულ საქმიანობაში და გარკვეული წვლილი აქვს შეტანილი მედიცინის განვითარებაში. საპატიო წევრად მიღება წყდება გამგეობის მიერ. 
- უფლება აქვს თანასწორ საფუძველზე მონაწილეობდეს ასოციაციის მუშაობაში; მიიღოს ყოველგვარი ინფორმაცია ასოციაციის ხელმძღვანელი ორგანოებისა და პირებისაგან მათი და ასოციაციის საქმიანობის შესახებ, მათ შორის ფინანსური ანგარიში; ისარგებლოს ასოციაციის საკუთრებაში არსებული ინფორმაციით და მატერიალურ-ტექნიკური საშუალებებით ასოციაციის მიზნების შესაბამისად; მიმართოს ასოციაციას პროფესიული და იურიდიული დახმარებისათვის. პრეზიდენტს წარუდგინოს მოსაზრებები ასოციაციის საქმიანობასთან დაკავშირებით; მიიღოს სრული ინფორმაცია ასოციაციის მიერ დაგეგმილი ღონისძიებებისა და პროექტების თაობაზე და მიიღოს მასში მონაწილეობა;

5.1.2 ასოციაციის ნამდვილი წევრი შეიძლება გახდეს 40 წლამდე ასაკის რეზიდენტი, რომელიც სცნობს და იცავს ასოციაციის წესდების მოთხოვნებს, იზიარებს მის მიზნებს, მონაწილეობას ღებულობს ასოციაციის მოღვაწეობის სხვადასხვა მიმართულებაში. 
- უფლება აქვს თანასწორ საფუძველზე მონაწილეობდეს ასოციაციის მუშაობაში; მიიღოს ყოველგვარი ინფორმაცია ასოციაციის ხელმძღვანელი ორგანოებისა და პირებისაგან მათი და ასოციაციის საქმიანობის შესახებ, მათ შორის ფინანსური ანგარიში; ისარგებლოს ასოციაციის საკუთრებაში არსებული ინფორმაციით და მატერიალურ-ტექნიკური საშუალებებით ასოციაციის მიზნების შესაბამისად; მიმართოს ასოციაციას პროფესიული და იურიდიული დახმარებისათვის. პრეზიდენტს წარუდგინოს მოსაზრებები ასოციაციის საქმიანობასთან დაკავშირებით; მიიღოს სრული ინფორმაცია ასოციაციის მიერ დაგეგმილი ღონისძიებებისა და პროექტების თაობაზე და მიიღოს მასში მონაწილეობა;

5.1.3. ასოციაციის უმცროსი წევრი შეიძლება გახდეს სტუდენტი, რომელსაც გააჩნია ინტერესი კლინიკურ და ექსპერიმენტულ ანგიოლოგიაში, სისხლძარღვთა ქირურგიასა და ვასკულარულ მედიცინასთან დაკავშირებულ დარგებში, სცნობდეს და იცავდეს ასოციაციის წესდების მოთხოვნებს, იზიარებდეს მის მიზნებს.
- უფლება აქვს მიიღოს ყოველგვარი ინფორმაცია ასოციაციის ხელმძღვანელი ორგანოებისაგან ასოციაციის საქმიანობის შესახებ; ისარგებლოს ასოციაციის საკუთრებაში არსებული ინფორმაციით და მატერიალურ-ტექნიკური საშუალებებით ასოციაციის მიზნების შესაბამისად; მიმართოს ასოციაციას პროფესიული იურიდიული დახმარებისათვის. პრეზიდენტს წარუდგინოს მოსაზრებები ასოციაციის საქმიანობასთან დაკავშირებით; მიიღოს სრული ინფორმაცია ასოციაციის მიერ დაგეგმილი ღონისძიებებისა და პროექტების თაობაზე და მიიღოს მასში მონაწილეობა;

5.2 ნებისმიერი კატეგორიის წევრობის მსურველმა ასოციაციის პრეზიდენტს უნდა წარუდგინოს წერილობითი განცხადება ასოციაციაში გაწევრიანების თაობაზე. პირის წევრად მიღების საკითხს წყვეტს პრეზიდენტის წარდგინებით ასოციაციის გამგეობა, განცხადების მიღებიდან 2 კვირის ვადაში.
5.3 წევრს უფლებამოსილება უწყდება:
5.3.1. საკუთარი განცხადების საფუძველზე;
5.3.2. სასამართლოს გადაწყვეტილებით მისი ქმედუუნაროდ ცნობისას;
5.3.3. გარდაცვალებისას;
5.3.4. გამგეობის მიერ ასოციაციიდან გარიცხვის ან უფლებამოსილების შეწყვეტის შემთხვევაში.
5.4. წევრი, რომელიც სისტემატურად არღვევს წესდებით დადგენილ მოთხოვნებს, არ ასრულებს ასოციაციის ხელმძღვანელის ან ხელმძღვანელი ორგანოს გადაწყვეტილებებს ან ჩაიდენს კანონსაწინააღმდეგო, ასოციაციის სახელისა და ღირსების შემლახავ ქმედებას, საზოგადოების წესდების მიზნების საწინააღმდეგო ქმედებას, გამგეობის გადაწყვეტილებით შეიძლება გაირიცხოს
საზოგადოებიდან. გადაწყვეტილება მიიღება გამგეობის წევრთა ხმათა უმრავლესობით. 

5.5 ასოციაციის წევრი ვალდებულია:

5.5.1. დაიცვას ასოციაციისის წესდება, შინაგანაწესი და მმართველი ორგანოების მიერ მიღებული გადაწყვეტილებები;
5.5.2. გაუფრთხილდეს ასოციაციის ღირსებას, ავტორიტეტსა და ქონებას;

5.6. გამგეობის ყველა წევრი არის ასოციაციის წევრი.

მუხლი 6. ასოციაციის ლიკვიდაცია/რეორგანიზაცია.

6. ასოციაციის საქმიანობის შეწყვეტა:

6.1. ასოციაციის საქმიანობის შეწყვეტა (გაუქმება) ხდება შემდეგ შემთხვევებში:
6.1.1. დამფუძნებლის გადაწყვეტილებით;
6.1.2. კანონმდებლობით გათვალისწინებული სხვა შემთხვევებში.
6.2. გამგეობის წევრთა ჩამონათვალი და ასოციაციის ხელმძღვანელთა სია წარმოადგენს წესდების განუყოფელ ნაწილს.
6.3. ლიკვიდაციის დროს უნდა დასრულდეს მიმდინარე საქმეები, დადგინდეს მოთხოვნები, დარჩენილი ქონება გამოიხატოს ფულში, დაკმაყოფილდნენ კრედიტორები. 
6.4. დამფუძნებლის გადაწყვეტილება ასოციაციის ლიკვიდაციის პროცესის დაწყების შესახებ უნდა დარეგისტრირდეს მეწარმეთა და არასამეწარმეო (არაკომერციული) იურიდიული პირების რეესტრში. ლიკვიდაციის პროცესი დაწყებულად ითვლება მისი რეგისტრაციის მომენტიდან.
6.5. ლიკვიდაციის შედეგად დარჩენილი ქონების განაწილება ხდება დამფუძნებლის მიერ მოქმედი კანონმდებლობის შესაბამისად.
6.6. აკრძალულია ლიკვიდაციის შედეგად დარჩენილი ქონების განაწილება ხელმძღვანელობისა და წარმომადგენლობითი უფლებამოსილების მქონე პირებს შორის.
6.7. თუ ასოციაციის დამფუძნებელმა არ განსაზღვრა ლიკვიდაციის შედეგად დარჩენილი ქონების მიღებაზე უფლებამოსილი პირი, სასამართლო ასოციაციის ლიკვიდაციის შედეგად დარჩენილ ქონებას გადასცემს შესაბამისად ერთ ან რამდენიმე არასამეწარმეო (არაკომერციულ) იურიდიულ პირს, რომლებსაც აქვთ იგივე ან მსგავსი მიზნები, როგორიც ამ ასოციაციას. თუ ასეთი ორგანიზაციები არ არსებობს ან შეუძლებელია ასეთი ორგანიზაციების გამოვლენა, მაშინ შეიძლება მიღებულ იქნეს გადაწყვეტილება ამ ქონების სახელმწიფოსათვის გადაცემის შესახებ. სასამართლომ ქონება შეიძლება გაანაწილოს ლიკვიდაციის პროცესის დაწყების რეგისტრაციიდან 6 თვის შემდეგ.
6.8. ლიკვიდაციას ახორციელებს ხელმძღვანელობის უფლებამოსილების მქონე პირი (პირები) ან კანონით დადგენილი წესით დანიშნული ლიკვიდატორი. ლიკვიდატორი პასუხს აგებს, როგორც ხელმძღვანელობისა და წარმომადგენლობითი უფლებამოსილების მქონე პირი.

მუხლი 7. დასკვნითი დებულებები.
7.1.	წინამდებარე წესდება ძალაში შედის ყველა დამფუძნებლის მიერ ხელმოწერის მომენტიდან.
7.2.	თუ ამ წესდების რომელიმე დებულება ბათილად იქნა ცნობილი, ეს გავლენას არ მოახდენს წესდების სხვა დებულებების ნამდვილობაზე.
7.3 	ამ წესდებასა და საქართველოს მოქმედ კანონმდებლობას შორის არსებული შეუსაბამობის შემთხვევაში მოქმედებს კანონი.

კახა ქუნთელია                                                                                                           /________________________/                    
 (დამფუძნებლის/წევრის სახელი, გვარი)			            	                         (ხელმოწერა)

ეკატერინე ალადაშვილი						           /________________________/         
(გამგეობის წევრის სახელი, გვარი) 							(ხელმოწერა)

მაია ნაცვლიშვილი							           /________________________/    
(გამგეობის წევრის სახელი, გვარი)							(ხელმოწერა)

ლელა ძნელაძე							                         /________________________/    
(გამგეობის წევრის სახელი, გვარი)							(ხელმოწერა)
